
ᖃᓄᐃᓕᐅᖅᐸᓪᓕᐊᔪᒪᓂᕐᒧᑦ 
ᐅᖃᐅᓯᐅᓂᖏᑦ
ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᔩᑦ 
ᐱᓕᕆᐊᖑᕙᓪᓕᐊᔪᒪᔪᖁᑎᖏᑦ 
ᓇᓗᓇᐃᖅᓯᓯᒪᕗᑦ ᐳᓚᕋᖅᑐᓕᕆᓂᕐᒧᑦ 
ᐱᓕᕆᕝᕕᒃ ᐱᕙᓪᓕᐊᕝᕕᐅᔪᓐᓇᖃᖦᖤᕆᐊᒃᓴᖓᓂᒃ 
ᐱᕈᖅᐸᓪᓕᐊᓂᕐᒧᑦ ᑮᓇᐅᔭᓕᐅᕐᓂᒃᑯᑦ 
ᓄᓇᕗᒻᒥ. 2009-ᖑᑎᓪᓗᒍ ᒥᓂᔅᑕᐅᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ ᑎᓕᓯᓚᐅᕐᒪᑦ ᐱᓕᕆᔨᐅᔪᓂᒃ 
ᐱᓕᕆᖃᑎᖃᖁᔨᓪᓗᓂ ᓄᓇᒧᒻᒥ ᐳᓚᕋᖅᑐᓕᕆᓂᕐᒧᑦ 
ᓴᙱᔫᔪᒥᒃ ᐱᓕᕆᖃᑎᒌᖕᓂᐊᕐᒪᑕ ᑖᒃᑯᐊᓗ ᓄᓇᕗᑦ 
ᒐᕙᒪᖓᑦ ᑐᑭᒧᐊᒃᑎᐅᓇᔭᖅᖢᓂ ᑕᒪᑐᒧᖓ. ᑕᐃᓐᓇ 
ᒫᓐᓇᓕᓴᖅ ᑎᑎᖅᑲᖅ ᓴᖅᑭᓯᒪᔪᖅ ᕿᒥᕐᕈᔭᐅᓂᑯᑎᒍᑦ 
ᐱᓕᕆᐊᖑᖃᑦᑕᖅᓯᒪᓂᐅᔪᓄᑦ ᐳᓚᕋᖅᑐᓕᕆᓂᕐᒧᑦ 
ᐱᕙᓪᓕᐊᓂᐅᔭᕆᐊᖃᖅᑐᓄᑦ ᐊᒻᒪᓗ ᐅᖃᒪᑕᐅᓗᓂ 
ᓄᓇᕗᑦ ᐳᓚᕋᖅᑐᓕᕆᔨᒃᑯᓐᓂᑦ.   
 
ᑕᓐᓇ ᐳᓚᕋᖅᑐᓕᕆᓂᕐᒧᑦ ᐱᓕᕆᕝᕕᒃ 
ᐱᕙᓪᓕᐊᑎᑦᑎᓇᓱᖕᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓄᑦ 
ᐱᖓᓲᓕᖓᖕᒪᑦ ᐋᕿᒃᓯᒪᓪᓗᓂ ᐊᕕᒃᑐᕐᓯᒪᓂᒃᑯᑦ 
ᑖᑯᐊᓗ ᑐᐊᕕᕐᓇᖅᑐᒃᑯᑦ ᑐᕌᒐᕆᔭᐅᔪᑦ ᐊᒻᒪᓗ 
ᐱᓇᓱᐊᖅᑕᐅᔪᒪᔪᑦ ᑕᒪᑐᒥᖓ ᐱᓕᕆᕝᕕᐅᔪᒥᒃ 
ᐱᕈᕐᕕᐅᑦᑎᐊᕆᐊᖃᖅᑎᓪᓗᒍ, ᐊᒻᒪᓗ 
ᐊᑯᓐᓂᖅᓱᕐᓂᕐᓴᒧᑦ ᐊᑯᓂᐅᔪᒃᓴᐅᓂᖏᑦ 
ᖃᓄᐃᓕᐅᖅᐸᓪᓕᐊᔪᒪᓂᕐᒧᑦ ᐃᕕᖅᑎᕐᓂᐊᖅᑎᓪᓗᒋᑦ 
ᐱᔭᒃᓴᕆᔭᐅᔪᑦ ᒐᕙᒪᒃᑯᓐᓂᑦ ᓄᓇᕗᒻᒥ 
ᐱᓕᕆᖃᑎᖃᕐᓂᐊᖅᑎᓪᓗᒋᑦ ᐳᓚᕋᖅᑐᓕᕆᓂᕐᒧᑦ 
ᐱᕙᓪᓕᐊᓂᕐᒧᑦ.   
 
ᑕᓐᓇ ᒫᓇᓕᓴᖅ ᑎᑎᕋᖅᑕᐅᓯᒪᔪᖅ ᑭᒡᒐᖅᑐᐃᖕᒪᑦ 
ᓯᕗᓪᓕᐅᔪᓂᒃ ᐱᖓᓲᓕᖓᔪᓂᒃ. ᓯᕗᓪᓕᖅᐹᖅ 
1 ᓇᓗᓇᐃᖅᓯᒪᓪᓗᓂ ᐊᖏᕈᑎᒌᒍᑕᐅᓯᒪᔪᒥᒃ 
ᐱᔾᔪᑕᐅᓗᐊᖑᐊᕐᓂᐊᖅᑐᓂᒃ ᐳᓚᕋᖅᑐᓕᕆᓂᕐᒧᑦ 
ᐊᒻᒪᓗ ᐱᓕᕆᖃᑎᒋᔭᐅᓂᐊᖅᑐᑦ ᐱᔭᒃᓴᖏᑦ, 
ᑎᑎᕋᖅᓯᒪᓂᖃᖅᐳᑦ ᑐᐊᕕᕐᓇᖅᑐᒃᑯᑦ 
ᐱᓕᕆᐊᕆᔭᐅᔪᒃᓴᐅᓪᓗᑎᒃ ᓄᓇᕗᑦ ᒐᕙᒪᒃᑯᓐᓂᑦ 
ᑐᙵᕕᖃᖅᖢᑎᒃ ᓇᓗᓇᐃᖅᑕᐅᓯᒪᔪᓂᒃ 
ᐱᔭᐅᔪᓐᓇᖅᑐᓂᒃ ᐱᕙᓪᓕᕈᑎᒃᓴᓄᑦ 

ᐳᓚᕋᖅᑐᓕᕆᓂᕐᒧᑦ, ᐊᒻᒪᓗ ᐊᖅᑭᒃᓯᓪᓗᓂ 
ᐱᓂᐅᓇᔭᕐᓂᕐᒥᒃ ᑕᒃᑯᖕᓄᖓ ᐱᓕᕆᐊᓄᑦ 2 ᐊᒻᒪ 
3-ᒧᑦ ᐱᓕᕆᐊᖑᓇᔭᖅᑐᓄᑦ.  
 
ᐱᖃᑕ 2 ᑕᕝᕙᓂ ᐱᓕᕆᐊᖑᔪᒪᔪᓂ 
ᓇᓗᓇᐃᕆᓯᒪᕗᖅ ᓄᓇᕗᑦ ᒐᕙᒪᒃᑯᑦ 
ᐱᓕᕆᐊᕆᒻᒪᕆᒍᒪᔭᖏᓐᓂ ᖃᐅᔨᑎᑎᒋᐊᕐᓂᕐᒧᑦ 
ᐱᓕᕆᖃᑎᑦᑎᓐᓂᒃ ᐳᓚᕋᖅᑐᓕᕆᓂᕐᒧᑦ 
ᐱᕙᓪᓕᐊᓂᐅᓇᔭᖅᑐᓄᑦ ᐃᒪᓐᓇᐅᔪᓐᓇᕐᓂᐊᕐᒪᑕ 
ᓴᖅᑭᑦᑎᓗᑎᒃ ᐊᒃᑐᐊᓂᓕᖕᓂᒃ ᐊᒻᒪᓗ 
ᓴᖅᑭᑕᐅᔪᓐᓇᖅᑐᓂᒃ ᐱᓕᕆᐊᖑᕙᓪᓕᐊᔪᒪᔪᓄᑦ 
ᓇᓗᓇᐃᕆᓯᒪᓗᑎᒃ ᐊᑐᓃᖅᑐᓄᑦ ᑲᑐᔾᔨᖃᑎᒌᖕᓄᑦ 
ᐱᓕᕆᐊᖃᒻᒪᕆᒍᒪᓂᕐᒧᑦ ᐳᓚᕋᖅᑐᓕᕆᓂᕐᒧᑦ 
ᐱᕙᓪᓕᐊᓂᕐᒥᒃ.   
 
ᐱᖓᔪᖓᑦ 3 ᐱᓕᕆᐊᖑᕙᓪᓕᐊᔪᒪᔫᑉ ᐅᓇᐅᕗᖅ 
ᓴᖅᑭᑦᑎᓂᖅ ᑕᒪᒃᑮᓯᒪᔪᒥᒃ ᐳᓚᕋᖅᑐᓕᕆᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᑦ ᐊᑐᖅᑕᐅᓇᔭᖅᑐᑦ 
ᖃᐅᔨᒪᔾᔪᑕᐅᓗᑎᒃ ᓴᖅᑭᑎᓂᕐᒧᑦ ᐳᓚᕋᖅᑐᓕᕆᓂᕐᒧᑦ 
ᐱᓕᕆᔨᒃᓴᓂᒃ ᐋᕿᒍᑎᕙᓪᓕᐊᓇᔭᖅᑐᒥᒃ 
ᐱᒻᒪᕆᐅᔪᒃᑯᑦ ᓴᖏᔫᔭᕆᐊᖃᕐᓂᖏᓐᓄᑦ ᐊᒻᒪᓗ 
ᑲᔪᓯᔾᔪᑕᐅᔪᓐᓇᖅᑐᓂᒃ ᑮᓇᐅᔾᔭᒃᓴᕈᓐᓇᕐᓂᕐᒧᑦ 
ᓄᓇᕘᓗᒃᑖᒥ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ						      ᒪᐃ   27, 2010      

ᑕᐅᑐᙳᐊᖅᑕᐅᓂᖓ ᑕᒪᑦᑕ-ᐅᑉ
•	 ᓄᓇᕗᒻᒥᐅᑦ ᑲᔪᓯᓂᐊᖅᑐᖅ 

ᐃᓅᑦᑎᐊᕆᐊᖃᕐᓂᕐᒧᑦ ᐃᓅᓯᕐᒧᑦ 
ᐱᒻᒪᕆᐅᒋᔭᐅᔪᑎᒍᑦ ᐊᒻᒪᓗ 
ᐃᓅᑎᐊᖅᐹᓪᓕᕆᐊᖃᕐᓂᕐᒧᑦ ᑕᐃᒃᑯᓄᖓ 
ᐱᔭᕆᐊᖃᕐᓂᖅᓴᐅᔪᓄᑦ. 

•	 ᐃᓄᑐᐃᓐᓇᑦ ᐃᓚᒌᓪᓗ ᐆᒻᒪᕆᒃᑑᓗᑎᒃ, 
ᖃᓄᐃᙱᓪᓗᑎᒃ ᐊᒻᒪᓗ ᖁᕕᐊᓱᒡᓗᑎᒃ.

•	 ᓄᓇᓖᓪᓗ ᐃᒥᖕᓂᒃ ᐱᓕᕆᔪᓐᓇᕐᓂᖅᓴᐅᓕᕐᓗᑎᒃ, 
ᑐᙵᕕᖃᕐᓗᑎᒃ ᐃᓄᐃᑦ ᐱᖅᑯᓯᖏᑦᑕ 
ᐱᒻᒪᕆᐅᒋᔭᖏᓐᓂᒃ, ᐊᑐᖏᑉᐹᓪᓕᕐᓗᑎᒃ 
ᑕᑎᖃᕐᓂᕐᒥᒃ ᒐᕙᒪᐅᔪᓂᒃ. 

•	 ᓄᓇᕗᑦ ᐃᓕᓴᕆᔭᐅᓂᐊᕐᒪᑦ ᐊᔾᔨᐅᖏᑦᑐᒥᒃ 
ᐱᖅᑯᓯᖃᕐᓂᖓᓂᒃ, ᐃᑲᔪᖃᑦᑕᐅᑎᔪᓐᓇᕐᓂᒃᑯᑦ, 
ᐊᒻᒪᓗ ᐃᑲᔪᕈᓐᓇᕐᓂᑦᑎᒍᑦ ᐊᑑᑎᓕᒃᑎᒍᑦ 
ᑲᓇᑕᒥᐅᓂᒃ ᐊᒻᒪᓗ ᓄᓇᕐᔪᐊᕐᒥ ᐃᓱᒫᓘᑕᐅᔪᓄᑦ.  

ᑕᐅᑐᙳᐊᖅᑕᕗᑦ ᐳᓚᕋᖅᑐᓕᕆᓂᕐᒧᑦ 
ᓄᓇᕗᒻᒥ 
•	 ᐳᓚᕋᖅᑐᓕᕆᓂᕐᒧᑦ ᐱᓕᕆᕝᕕᒃ 

ᐃᑲᔪᕐᓂᖃᕐᓂᐊᖅᐳᖅ ᑲᔪᓯᑦᑎᐊᖅᑐᒃᑯᑦ ᑕᕝᕗᖓ 
ᓴᖅᑭᑕᐅᓂᖏᑦᑎᒍᑦ ᑕᐅᑐᒃᑕᐅᖑᐊᖅᑐᑦ ᑕᒪᑦᑕᒥ. 

•	 ᐃᖏᕐᕋᓂᖃᑦᑎᐊᖅᑐᒥᒃ ᓄᓇᓕᐅᔪᓂ 
ᐳᓚᕋᖅᑐᓕᕆᕕᖕᓂᒃ ᐊᐅᓚᑦᑎᔩᑦ 
ᖃᔪᓯᕙᓪᓕᐊᑎᑦᑎᓂᐊᕐᒪᑕ ᐊᒻᒪᓗ ᓇᒧᕈᓘᔭᖅ 
ᐳᓚᕋᖅᑐᓕᕆᓂᕐᒧᑦ ᖃᐅᔨᕙᓪᓕᐊᔾᔪᑎᓂᒃ 
ᑲᔪᓯᑦᑎᐊᕈᓐᓇᖅᓗᑎᒃ ᐅᐸᒍᒥᓇᖅᓯᑎᑦᑎᔪᓐᓇᕐᒪᑕ 
ᓄᓇᕗᒻᒥ, ᑲᓇᑕᒥ, ᐊᒻᒪᓗ ᓄᓇᕐᔪᐊᕐᒥ 
ᐊᓯᖏᓐᓃᑐᓂ ᐳᓚᕋᖅᐸᒃᑐᓄᑦ. 

•	 ᐳᓚᕋᖅᑐᓕᕆᓂᖅ ᓂᕈᐊᕆᔭᐅᓗᓂ ᐱᔭᐅᓂᐊᕐᒪᑦ 
ᓄᓇᕗᒻᒥ ᓄᓇᓕᖕᓂ ᑕᐃᒪᐃᓐᓂᑦ ᐊᒻᒪᓗ 
ᐱᔪᓐᓇᖅᓯᑎᑦᑎᓗᓂ ᓴᙱᒃᑎᑦᑎᒋᐊᕐᓂᕐᒥᒃ 

ᐱᓇᓱᐊᕐᓂᒋᔭᖏᓄᑦ ᐊᒃᓱᕈᑎᖏᑦᑎᒍᑦ ᐊᒻᒪ 
ᐱᒻᒪᕆᐅᒋᓂᖅᐹᖏᑦᑎᒍᑦ ᐊᔾᔨᐅᙱᑦᑑᑉ 
ᐱᖅᑯᓯᑦᑕ. 

ᒪᓕᒃᑕᐅᓂᐊᖅᑐᑦ ᐊᑐᖅᑕᐅᕙᒡᓗᑎᒃ
ᐳᓚᕋᖅᑐᓕᕆᓂᕐᒧᑦ ᐱᓕᕆᕝᕕᒃ 
ᐱᕙᓪᓕᐊᑎᑦᑎᓇᓱᖕᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓄᑦ 
ᐋᕿᒃᑕᐅᓂᐊᖅᐳᖅ ᐅᑯᐊ ᒪᓕᒃᑕᐅᓂᐊᖅᑐᑦ 
ᐊᑐᖅᑕᐅᓗᑎᒃ:

ᐃᓅᖃᑎᒌᑦᓯᐊᕐᓂᖅ: ᐃᒃᐱᒍᓱᑦᑎᐊᕐᓗᓂ ᐊᓯᒥᓂᒃ, 
ᐃᓚᒋᔭᒥᖕᓄᑦ ᐊᒻᒪᓗ ᑲᒪᑦᑎᐊᕐᓗᑎᒃ ᐃᓄᖕᓂᒃ.

ᑐᙵᓇᕐᓂᖅ: ᑲᔪᓯᑎᑦᑎᓗᑎᒃ ᖁᕕᐊᓇᖅᑐᒃᑯᑦ 
ᓇᓗᓇᙱᓐᓂᒃᑯᑦ ᒪᑐᐃᖓᓂᒃᑯᑦ , ᑐᙵᓇᕐᓂᒃᑯᑦ 
ᐊᒻᒪᓗ ᐃᓚᐃᓐᓇᖅᓯᐅᐃᖏᓐᓂᒃᑯᑦ. 

ᐱᔨᑦᓯᕐᓂᖅ: ᐱᔨᑦᑎᕐᓗᑎᒃ ᐊᒻᒪᓗ ᐱᖃᖅᑎᑦᑎᓗᑎᒃ 
ᐃᓚᒌᓂᒃ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᖕᒥᒃ. 

ᐋᔩᖃᑎᒌᓐᓂᖅ: ᐃᓱᒪᓕᐅᕆᔪᓐᓇᕐᓗᑎᒃ 
ᐅᖃᒪᔭᖃᑦᑕᕐᓂᒃᑯᑦ ᐊᒻᒪᓗ ᐊᖏᖃᑎᒌᖕᓂᒃᑯᑦ. 

ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ: 
ᐱᕈᖅᐸᓪᓕᐊᑎᓪᓗᒋᑦ ᐊᔪᙱᓐᓃᑦ ᑕᒪᒃᑯᑎᒎᓇᖅ 
ᑕᐅᑐᖕᓂᒃᑯᑦ, ᐃᓕᓐᓂᐊᖅᑎᑎᓂᒃᑯᑦ, 
ᐊᔪᕈᓐᓃᖅᓴᓂᒃᑯᑦ , ᐊᒻᒪᓗ ᐱᓇᔪᖕᓂᒃᑯᑦ. 

ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: 
ᐱᓕᕆᖃᑎᒌᒡᓗᑎᒃ ᐊᑐᖅᑕᐅᒐᔪᒃᑐᑦ ᐱᔾᔪᑎᒋᓪᓗᒋᑦ.

ᖃᓄᖅᑑᕐᓂᖅ:  ᐊᓯᔾᔩᕙᓪᓕᐊᔪᓐᓇᕐᓗᑎᒃ ᐊᒻᒪᓗ 
ᓴᖅᑭᑎᕙᓪᓕᐊᔪᓐᓇᕐᓗᑎᒃ. 

ᐊᕙᑎᑦᑎᓐᓂᒃ/ᑲᒪᑦᓯᐊᕐᓂᖅ: ᐃᒃᐱᒋᓗᓂᐅᒃ 
ᑲᒪᒋᑦᑎᐊᕐᓗᒍᓗ ᓄᓇ, ᓂᕐᔪᑏᑦ ᐊᒻᒪᓗ ᐊᕙᑎᐅᔪᖅ.

ᓯᕗᓪᓕᖅᐹᖅ 1: ᓯᕗᓕᖅᑎᖑᖅᐸᓪᓕᐊᓂᖅ, 
ᐱᕈᖅᑎᑦᑎᕙᓪᓕᐊᓂᖅ ᐱᓕᕆᖃᑎᒌᖕᓂᕐᒥᒃ 

ᑖᓐᓇ ᓯᕗᓪᓕᖅᐹᖅ ᑕᕝᕙᓂ ᐱᓕᕆᐊᖑᕙᓪᓕᐊᔪᒪᔪᓂ 
ᐃᓚᐅᑎᑦᑎᕗᑦ ᓄᓇᕗᑦ ᒐᕙᒪᒃᑯᑦ ᑐᑭᒧᐊᒃᑎᐅᓗᑎᒃ 
ᑕᕝᕙᓂ ᐱᓕᕆᐊᒥ ᐃᒪᓐᓇᐅᖁᔨᓂᕐᒧᑦ 
ᐱᕝᕕᖃᑦᑎᐊᖁᓪᓗᑕ ᑲᒪᒋᔪᓐᓇᕈᒪᓪᓗᒋᑦ 
ᐱᓕᕆᐊᒃᓴᕆᑎᑕᐅᔪᑦ ᑕᒪᑐᒧᖓ 
ᐳᓚᕋᖅᑐᓕᕆᓂᕐᒧᑦ. ᑕᒪᓐᓇᓗ ᐃᓚᖃᖅᑎᑦᑎᕗᖅ 
ᓇᓗᓇᐃᔭᐃᓂᕐᒥᒃ ᐱᓕᕆᔨᐅᖃᑦᑕᕋᔭᖅᑐᓂᒃ ᐊᒻᒪᓗ 
ᐱᔭᒃᓴᕆᔭᐅᖃᑦᑕᕋᔭᖅᑐᓂᒃ ᐳᓚᕋᖅᑐᓕᕆᓂᕐᒧᑦ 
ᐱᕙᓪᓕᐊᓂᕐᒧᑦ ᐊᒻᒪᓗ ᐋᕿᒃᓯᒃᑲᓐᓂᕋᓱᖕᓂᕐᒥᒃ 
ᐃᑲᔪᕋᓲᑕᐅᕙᒃᑐᓂᒃ ᑮᓇᐅᔭᐃᕈᑕᐅᕙᒃᑐᓂᒃ 
ᐳᓚᕋᖅᑐᓕᕆᓂᕐᒧᑦ ᒪᑯᑎᒎᓇᖅ ᓴᖅᑭᑦᑎᓂᒃᑯᑦ 
ᓄᑖᒥᒃ ᐳᓚᕋᖅᑐᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᒃᑯᑦ 
ᑮᓇᐅᔾᔭᒃᓴᕋᓱᖕᓂᐅᕙᒃᑐᓄᑦ ᐱᓕᕆᕝᕕᖕᒥᒃ ᑕᕝᕙᓂ 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑎᒍᑦ. 
 
ᑕᓐᓇᓗ ᓄᑖᖅ ᐱᓕᕆᕝᕕᒃ ᐱᔪᓐᓇᖅᑎᑎᓂᐊᕐᒪᑦ 
ᓄᓇᕗᑦ ᒐᕙᒪᒃᑯᓐᓂᒃ ᐱᔪᓐᓇᖅᑎᑦᑎᓇᕐᓂᕐᒥᒃ 
ᐱᓕᕆᖃᑎᒋᔭᐅᒻᒪᕆᓕᕐᓗᑎᒃ ᐳᓚᕋᖅᑐᓕᕆᓂᕐᒧᑦ 
ᐱᕙᓪᓕᐊᓂᐅᓇᔭᖅᑐᓄᑦ ᑖᑯᐊᓗ ᓄᓇᕗᑦ ᑐᙵᕕᒃᑯᑦ 
ᑲᑐᔾᔨᖃᑎᒌᖏᑦ, ᒐᕙᒪᑐᖃᒃᑯᑦ, ᐊᓯᖏᓪᓗ ᒐᕙᒪᐅᑏᑦ, 
ᓄᓇᓖᑦ ᐊᒻᒪᓗ ᐊᕕᒃᓯᒪᓂᐅᐃᔪᓂ ᑲᑐᔾᔨᖃᑎᒌᑦ.  
 
ᑕᒪᒃᑯᐊ ᐊᓯᔾᔨᕈᑎᑲᐅᑎᒋᓂᐊᖅᑐᑦ ᐊᒻᒪᓗ 
ᖃᓄᐃᓕᐅᕐᓂᐅᓂᐊᖅᑐᑦ ᐊᒃᑐᐊᓂᓖᑦ 
ᑮᓇᐅᔾᔭᒃᓴᕋᓱᖕᓂᕐᒧᑦ ᑭᒡᒐᖅᑐᐃᓂᖅ, ᐱᕈᖅᐸᓪᓕᐊᓂᖅ 
ᐃᓂᖃᑦᑎᐊᕐᓂᕐᒧᑦ, ᓂᐅᕈᑎᖃᕐᓂᕐᒧᑦ 
ᐱᕙᓪᓕᐊᓃᑦ, ᐊᐅᓚᑦᑎᓂᖅ ᐱᑕᖃᐃᓐᓇᖅᑐᓂᒃ 
ᐳᓚᕋᖅᑐᓕᕆᓂᕐᒧᑦ ᐱᖁᑎᓂᒃ, ᑮᓇᐅᔾᔭᖅᓴᕋᓱᖕᓂᕐᒥᒃ, 
ᐃᓕᓴᖅᓯᔾᔪᑕᐅᓇᔭᖅᑐᑦ, ᐊᒻᒪᓗ ᒪᓕᒋᐊᓖᑦ 
ᐱᔾᔪᑕᐅᕙᒃᑐᑦ. 

ᓴᓈᒃᓴᓄᑦ ᑭᒡᒐᖅᑐᐃᓂᖅ  
ᑕᒫᓃᓕᖅᑎᓪᓗᒍ ᓄᓇᕗᑦ ᑮᓇᐅᔾᔭᒃᓴᕋᓱᖕᓂᖓᑦ 
ᐱᕙᓪᓕᐊᔪᓕᕆᓂᕐᒧᑦ ᑕᒪᓐᓇ ᐳᓚᕋᖅᑐᓕᕆᓂᕐᒧᑦ 
ᓴᓈᖃᖅᑎᑦᑎᓂᖅ ᓴᖅᑭᑕᐅᔭᕆᐊᖃᖅᐳᖅ 
ᑲᔪᓯᑎᑦᑎᔪᓐᓇᕐᓂᕐᒧᑦ ᖃᓅᔭᕆᐊᖃᕐᓂᕐᒧᑦ 
ᐱᔭᐅᔭᕆᐊᓕᖕᓂᒃ ᐱᓇᓱᒋᐊᖃᖅᑎᓪᓗᒋᑦ 
ᑲᔪᓰᓇᕈᓐᓇᖅᑐᒥᒃ ᖃᐅᑕᒫᑦ ᓴᓈᖃᕐᓂᕐᒧᑦ 
ᑲᑐᔾᔨᖃᑎᒌᒥᒃ. ᑭᓯᐊᓂ, ᓄᓇᕗᑦ ᒐᕙᒪᒃᑯᑦ 
ᐃᓕᓴᖅᓯᓯᒪᕗᑦ ᐱᔭᕆᐊᖃᕐᓂᕐᒥᒃ ᐳᓚᕋᖅᑐᓕᕆᓂᕐᒧᑦ 
ᐊᐅᓚᑦᑎᔨᒃᓴᒥᒃ ᓂᐱᖃᕈᓐᓇᕐᓗᓐᑎᒃ ᐊᒻᒪᓗ 
ᐃᓚᐅᖃᑕᐅᔪᓐᓇᕐᓗᑎᒃ ᖃᓄᖅᑑᕈᑎᓄᑦ ᒐᕙᒪᒃᑯᑦ 
ᐊᑐᐊᒐᖏᓐᓄᑦ ᒪᓕᒐᓕᐊᖑᔪᒪᔪᓄᓪᓗ.  
 
ᑖᒃᑯᐊ ᑕᒪᕐᒥᒃ ᐱᓕᕆᔨᐅᔪᑦ ᐊᖏᖃᑎᒌᒃᐳᑦ ᐅᓇ 
ᓴᓇᔨᖃᕐᓂᕐᒧᑦ ᑭᒡᒐᖅᑐᐃᓂᖅ ᑐᖓᕕᐅᓂᐊᕐᒪᑦ 
ᐊᐅᓚᑦᑎᓂᕐᒧᑦ ᑖᓱᒧᖓ ᓴᓇᓂᕐᒧᑦ ᑲᑐᔾᔨᖃᑎᒌᑦ 
ᐊᒻᒪᓗ ᐱᔭᒃᓴᖏᑦ ᐱᔨᑦᑎᖅᑕᐅᑦᑎᐊᕐᓗᑎᒃ 
ᐱᑕᖃᙱᓪᓗᓂ ᖃᓄᐃᓕᐅᕆᖁᔨᔪᓂᒃ ᐅᕝᕙᓘᓃᑦ 
ᓈᒪᙱᓕᐅᕈᑎᑕᖃᖏᓪᓗᓂ ᒐᕙᒪᐅᔪᒥᑦ. 
 
ᖃᓄᐃᓕᐅᕐᓃᑦ: ᑕᒃᑯᐊ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᑲᔪᓯᓗᑎᒃ 
ᐱᔪᓐᓇᖅᑎᑦᑏᓐᓇᓂᕐᒥᒃ ᑮᓇᐅᔭᖃᖅᑎᑦᑎᓂᕐᒧᑦ 
ᐊᐅᓚᑦᑎᔾᔪᑎᓄᑦ ᓴᓇᔭᒃᓴᖅᑖᕐᓂᕐᒧᑦ 
ᑲᑐᔾᔨᖃᑎᒌᓂᒃ ᒪᓕᒡᓗᑎᒃ ᐊᑐᖅᑕᐅᕙᒃᑐᓂᒃ 
ᐱᔪᓐᓇᖅᑎᑦᑎᓂᕐᒧᑦ ᑮᓇᐅᔭᖃᖅᑎᑕᐅᕙᒃᑐᑎᑐᑦ 
ᐊᓯᖏᓐᓄᑦ ᐱᓕᕆᕝᕕᐅᔪᓄᑦ ᑲᑐᔾᔨᖃᑎᒌᓄᑦ. 
ᑖᓐᓇᓗ ᐃᓚᓕᐅᔾᔨᓯᒪᓂᐊᖅᐳᖅ ᑲᑐᔾᔨᖃᑎᒌᑦ 
ᐊᑐᕋᔪᒃᑕᖏᓐᓂᒃ ᐊᐅᓚᑦᑎᓂᕐᒧᑦ (ᐆᒃᑑᑎᒋᓗᒍ: 
ᐃᖅᑲᓇᐃᔭᖅᑎᑖᕆᐊᖃᕐᓃᑦ, ᐊᐅᓚᑦᑎᓂᕐᒧᑦ 
ᐊᒻᒪᓗ ᐊᕿᒃᓯᖃᑦᑕᕆᐊᖃᕐᓂᕐᓄᑦ 

ᓱᕋᖅᑐᓂᒃ, ᓂᐅᕐᕈᑎᖃᕐᓂᕐᒧᑦ, ᓴᖅᑭᑦᑎᓗᑎᒃ 
ᐊᐅᓪᓚᕐᓂᐊᕐᓗᓂ ᐸᕐᓇᒋᐊᓕᖕᓂᒃ, 
ᐊᓯᖏᓪᓗ.) ᑮᓇᐅᔭᖅᑖᕆᔭᐅᒃᑲᓂᕋᔭᖅᑐᑦ 
ᑐᕌᖓᔪᑦ ᐱᓕᕆᐊᒃᓴᓄᑦ ᐱᔭᐅᓇᓱᒍᓐᓇᖅᑐᑦ  
ᐱᕙᓪᓕᐊᔪᓕᕆᔨᒃᑯᓐᓂᑦ ᑮᓇᐅᔭᑦ ᑐᒃᓯᕋᖅᑕᐅᕙᒃᑐᑦ 
ᐱᓕᕆᔭᒃᓴᑎᒍᑦ. 
 

ᐊᖏᒡᓕᕙᓪᓕᐊᑎᑦᑎᓂᖅ ᐱᖁᑎᓄᑦ 
ᐱᕈᖅᑎᑦᑎᕙᓪᓕᐊᓂᒃᑯᑦ  
ᑕᒪᓐᓇ ᐳᓚᕋᖅᑐᓕᕆᓂᖅ 
ᐊᖏᒡᓕᕙᓪᓕᐊᑎᓐᓇᓱᖕᓂᐊᕐᓗᒍ 
ᐱᑕᖃᕆᐊᖃᕐᓂᐊᖅᑐᖅ ᓴᖅᑭᑦᑎᓂᒃᑯᑦ 
ᓄᑖᓂᒃ ᐊᒻᒪᓗ ᐋᕿᒋᐊᖅᓯᒪᔪᑎᒍᑦ 
ᐱᖁᑎᑎᒍᑦ ᐃᒪᐃᑦᑐᓂᒃ ᐃᓚᐅᕝᕕᒋᔪᒥᓇᕐᑐᑦ 
ᐊᒻᒪᓗ ᐊᑭᒪᑦᑎᔪᓐᓇᖅᑐᓂᒃ. ᑕᒃᑲᐊ 
ᐳᓚᕋᖅᑐᓕᕆᓂᕐᒧᑦ ᐱᓕᕆᕝᕖᑦ ᐱᕙᓪᓕᐊᓂᕐᒧᑦ 
ᐱᓕᕆᐊᖑᕝᕙᓕᐊᔪᒪᔪᑦ ᓵᖓᓂᐊᕐᒪᑕ 
ᓴᖅᑭᑦᑎᕙᓪᓕᐊᓂᕐᒧᑦ ᐱᔪᓐᓇᕐᓂᒃᑯᑦ ᓵᕿᑦᑎᓗᑎᒃ 
ᐳᓚᕋᖅᑐᓕᕆᓂᕐᒧᑦ ᐱᖁᑎᓂᒃ, ᐃᓚᖃᕐᓂᐊᕐᖢᑎᒃ 
ᒪᑯᓂᖓ: 
•	 ᓄᓇᓖᑦ ᐅᐸᓗᖓᐃᔭᖅᓯᒪᓗᒋᑦ

•	 ᐊᔪᕈᓐᓂᖅᓴᖅᑎᑦᑎᓂᖅ

•	 ᓇᓗᓇᐃᒃᑯᑕᑦ ᐱᓪᓗᐊᑕᐅᓇᔭᖅᑐᑦ 
ᐳᓚᕋᖅᑐᓕᕆᓂᕐᒧᑦ ᓇᑉᐸᖅᑎᕆᐊᖃᕋᔭᖅᑐᑦ 
ᐱᔭᐅᔭᕆᐊᖃᕋᔭᖅᑐᑦ (ᐳᓚᕐᕖᑦ/ᑐᑭᓯᒋᐊᕐᕖᑦ, 
ᐃᒡᓗᕋᓛᓂᒃ ᓯᓂᒃᑕᕐᕕᐅᔪᓐᓇᖅᑐᓂᒃ, 
ᑐᓚᒃᑕᕐᕕᖕᓂᒃ, ᐊᓯᖏᓪᓗ.)  

•	 ᓇᒧᙵᐅᓂᐊᕐᓂᕐᒧᑦ ᑐᕌᒐᕆᔭᐅᓇᔭᖅᑐᑦ

•	 ᓇᖕᒥᓂᖃᕐᓂᕐᒧᑦ ᐱᕈᖅᐸᓪᓕᐊᓂᖅ

•	 ᐱᓕᕆᐊᕆᔭᐅᕙᓪᓕᐊᔪᒪᔪᓄᑦ ᐃᑲᔫᑏᑦ 
ᐱᕙᓪᓕᐊᓂᕐᒧᑦ ᓴᖅᑭᑎᑦᑎᓂᕐᒧᑦ ᑐᔪᕐᒥᕕᒡᓴᓂᒃ, 
ᐃᒡᓗᕋᓛᓂᒃ ᐊᒻᒪᓗ ᓄᓇᓕᕋᓛᓄᑦ 

•	 ᖃᐅᔨᓴᕐᓂᖅ

ᖃᓄᐃᓕᐅᕐᓃᑦ: ᓴᖅᑭᑦᑐᖃᖅᐸᑦ ᐳᓚᕋᖅᑐᓕᕆᓂᕐᒧᑦ 
ᐊᒻᒪᓗ ᐃᓕᖅᑯᓯᒃᑯᑦ ᓴᓇᑎᑦᑎᓂᕐᒧᑦ ᐱᓕᕆᕝᕕᖕᒥᒃ, 
ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑐᑭᒧᐊᖅᑎᐅᓇᔭᖅᑐᑦ ᐱᖁᑎᓄᑦ ᐱᕙᓪᓕᐊᑎᑦᑎᓂᕐᒧᑦ. 
ᓴᖓᑲᐅᑎᒋᓇᔭᖅᑐᑦ ᐃᒡᓗᓕᐅᕐᓂᕐᒧᑦ 
ᖃᐅᔨᓇᓱᖕᓂᕐᓂᒃ ᓇᑉᐸᕆᐊᖃᕋᔭᖅᑐᓄᑦ 
ᐊᒻᒪᓗ ᐱᓕᕆᖃᑎᖃᕆᐊᖃᕐᓂᕐᒧᑦ ᓴᓇᓂᕐᒧᑦ 
ᑲᑐᔾᔨᖃᑎᒌᒥᒃ, ᐃᓄᐃᓪᓗ ᑲᑐᔾᔨᖃᑎᒌᖏᑦ, 
ᐊᓯᖏᑦ ᓄᓇᕗᒻᒥ ᒐᒪᒃᑯᓐᓂ ᐱᓕᕆᕝᕖᑦ ᐊᒻᒪᓗ 
ᑐᑦᑕᕐᕕᒋᔭᐅᔪᓄᑦ, ᒐᕙᒪᑐᖃᒃᑯᑦ, ᕼᐊᒻᒪᓚᐅᔪᑦ, ᐊᒻᒪᓗ 
ᐃᓄᑐᐊᖑᖓᓗᐊᑦ ᑲᑐᔾᔨᖃᑎᒌᑦ ᐃᓚᒋᔭᐅᔪᑦ.  
 
ᑖᒃᑯᐊ ᖃᐅᔨᓇᓱᖕᓂᕐᒧᑦ ᐋᕿᒃᓱᖅᓯᒪᓂᐅᔪᑦ 
ᐊᒻᒪᓗ ᐱᓕᕆᐊᖅᑎᒌᖕᓃᑦ ᖃᐅᔨᑎᑦᑎᓂᐊᕐᒪᑕ 
ᐱᓕᕆᐊᒃᓴᓂᒃ ᑕᕝᕙᓂ ᐱᖃᑖᓂ 2-ᒥ, ᐊᒻᒪᓗ, ᑕᒪᓐᓇ 
ᓴᖅᑭᑦᑎᕙᓪᓕᐊᓂᕐᒧᑦ ᖃᓄᐃᓕᐅᕐᓂᐅᓇᔭᖅᑐᓄᑦ 
ᐱᔾᔪᑎᓕᖕᓂᒃ ᐊᖏᒡᓕᕙᓪᓕᐊᑎᑦᑎᓂᕐᒧᑦ 
ᐱᕈᖅᑎᑦᑎᕙᓪᓕᐊᓂᕐᒧᑦ ᐱᔪᓂᒃ ᐊᒻᒪᓗ ᐱᖁᑎᓂᒃ 
ᓴᖅᑭᑦᑎᕙᓪᓕᐊᓂᕐᒧᑦ ᐋᕿᒃᑕᐅᓯᒪᔪᑎᒍᑦ 
ᑕᒪᒃᑭᓯᒪᔪᓂ ᐱᓕᕆᐊᖑᕙᓪᓕᐊᔪᒪᔪᓂ 
ᐋᕿᒃᓱᖅᑕᐅᔪᓂ ᐱᓕᕆᓂᕐᒧᑦ ᐱᖓᔪᖓᓐᓂ 3-ᒥ.   
 

ᒥᕐᖑᐃᖅᓯᕖᑦ ᐊᒻᒪᓗ 
ᐳᓚᕋᖅᑐᓕᕆᓂᕐᒧᑦ ᓇᑉᐸᖅᑎᕆᐊᓖᑦ 
ᐃᓚᒋᔭᖓ ᑲᔪᓯᑦᑎᐊᕐᓂᕐᒧᑦ ᐳᓚᕋᖅᑐᓕᕆᓂᕐᒧᑦ 
ᐱᓕᕆᐊᖑᔪᒪᔪᑦ ᐃᒪᓐᓇᐅᕗᖅ ᐱᕈᖅᐸᓪᓕᐊᓗᑎᒃ 
ᐊᒃᓱᕉᑕᐅᔪᑎᒍᑦ ᐊᒻᒪᓗ ᐱᐊᓂᒃᑕᐅᑦᑎᐊᖅᑐᑎᒍᑦ 
ᓴᓇᔭᐅᕌᓂᒃᓯᒪᔪᑎᒍᑦ. ᓄᓇᕗᑦ ᒐᕙᒪᒃᑯᖏᑦ 
ᐱᓕᕆᑦᑎᐊᕐᓂᐊᕐᓂᕋᖅᓯᒪᕗᑦ ᐃᑲᔪᖅᑐᐃᓂᒃᑯᑦ 
ᐱᑕᓕᖕᓂᒃ ᓇᑉᐸᖅᑎᕆᐊᓕᖕᓄᑦ ᐊᒻᒪᓗ 
ᐳᓚᕋᖅᑐᓕᕆᓂᕐᒧᑦ ᐱᖁᑎᑎᒍᑦ.  
 
ᐃᓚᒋᓪᓗᓂᐅᒃ ᑲᔪᓯᔪᒥᒃ ᐃᑲᔪᖅᑐᐃᓂᖅ ᐳᓛᕐᕕᖕᓂᒃ/
ᑐᑭᓯᒋᐊᕐᕕᖕᓂᒃ ᐅᐸᒃᑕᐅᖃᑦᑕᕈᓐᓇᕋᔭᖅᑐᓂᒃ, 
ᐃᖏᕐᕋᔪᓕᕆᓂᕐᒧᑦ ᓇᑉᐸᖅᑎᕆᐊᓖᑦ (ᓲᕐᓗ ᒪᑯᐊ 
ᑐᓚᒃᑕᕐᕖᑦ ᐊᒻᒪᓗ ᒥᑦᑕᕐᕖᑦ) ᐊᒻᒪᓗ ᑲᔪᓯᑏᓐᓇᕐᓗᒍ 
ᐱᒻᒪᕆᐅᔪᑦ ᐱᓕᕆᐊᑦ ᓴᕿᑦᑎᓂᕐᒧᑦ ᓄᓇᕗᒻᒥ 
ᒥᙳᐃᕐᓰᕐᕖᑦ ᐊᒻᒪᓗ ᐃᓚᓖᐅᔾᔨᕙᓪᓕᐊᓗᓂ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ						      ᒪᐃ   27, 2010      



5	 |  ᓄᓇᕗᒻᒥ ᐳᓚᕋᖅᑐᓕᕆᓂᕐᒧᑦ ᐱᓕᕆᕝᕕᒃ ᐱᕙᓪᓕᐊᑎᑦᑎᔪᒪᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᖁᑎᖏᑦ   

ᓄᓇᕗᒻᒥᒃ ᐊᒻᒪᓗ ᑲᓇᑕᒥ ᒥᙳᐃᕐᓯᕕᖕᓂᒃ 
ᐳᓚᕋᖅᑐᓕᕆᓂᕐᒧᑦ ᐸᕐᓇᒃᐸᓪᓕᐊᓂᕐᒧᑦ. 
 
ᒥᕐᙳᐃᖅᓯᕖᑦ
ᓄᓇᕗᑦ ᐊᕕᒃᓯᒪᓂᕆᔭᖐᓂ ᐊᒻᒪᓗ ᑲᓐᑕᒥ 
ᒥᕐᙳᐃᖅᓯᕖᑦ ᐳᓛᖅᐸᒃᑐᓂᑦ ᐅᐸᒃᑕᐅᔪᒪᖃᑦᑕᓲᖑᕗᑦ 
ᐊᒻᒪᓗ ᐃᓕᖅᑯᓯᐊ ᐱᐅᓂᖓᑕ ᐊᒻᒪ ᓯᕗᓪᓕᑦᑕ 
ᐱᐅᓯᑐᖃᖏᑦ ᐱᒻᒪᕆᐅᒋᔭᐅᓂᖏᓐᓄᑦ 
ᑕᑯᔪᒥᓇᕐᓂᖏᓐᓄᑦ ᑐᑦᑕᕐᕕᐅᓇᔭᖅᑐᖅ ᓴᓇᕝᕕᐅᓗᓂ 
ᐳᓚᕋᖅᑐᓕᕆᓂᕐᒧᑦ ᓴᓈᒃᓴᓄᑦ ᓄᓇᕗᒻᒥ.  
 
ᖃᓄᐃᓕᐅᕐᓃᑦ: ᑕᒪᒃᑯᐊ ᒥᕐᙳᐃᖅᓯᕖᑦ 
ᑖᒃᑯᐊ ᐱᔭᒃᓴᕆᕙᐃᑦ ᓄᓇᕗᒻᒥ ᒐᕙᒪᐅᔪᓂᑦ 
ᐊᒻᒪᓗ ᒐᕙᒪᑐᖃᖁᑦ. ᑕᒃᑯᐊ ᐊᕙᑎᓕᕆᔨᒃᑯᑦ 
ᒥᕐᙳᐃᖅᓯᕕᖏᑦ ᐊᒻᒪᓗ ᐅᐸᒃᑕᐅᒐᔪᙱᑦᑐᓄᑦ 
ᐱᓕᕆᕝᕕᒃ (ᓄᓇᕗᒻᒥ ᒥᕐᙳᐃᖅᓯᕖᑦ) ᑲᔪᓯᓂᐊᖅᑐᑦ 
ᑕᒪᑐᒧᖓ ᑐᑭᒧᐊᒃᑎᐅᓗᑎᒃ ᓴᖅᑭᑉᐸᓪᓕᐊᓂᒃᓴᖏᑦᑕ 
ᐊᕕᒃᓯᒪᓂᐅᔪᓂ ᒥᕐᙳᐃᖅᓯᕖᑦ.  ᐊᒃᓱᕉᑎᖃᕐᓂᐊᖅᑐᑦ 
ᓴᖅᑭᑦᑎᓇᓱᒡᓗᑎᒃ ᖃᓄᐃᓕᖓᓂᒃᓴᐅᔪᓂᒃ 
ᐃᓚᓕᐅᔾᔨᓗᑎᒃ ᐱᕙᒋᔭᖅᑕᐅᔭᕆᐊᓕᖕᓂᒃ 
ᒥᕐᙳᐃᖅᓯᕕᖕᒧᑦ ᐱᓕᕆᐊᖑᕙᓪᓕᐊᔪᒪᔪᑦ ᐸᕐᓇᐅᑏᑦ 
ᐱᓪᓗᒋᑦ ᐳᓚᕋᖅᑐᓕᕆᓂᕐᒧᑦ. ᓴᓇᓂᕐᒧᑦ ᑲᑐᔾᔨᖃᑎᒌᑦ 
ᑲᔪᓯᓂᐊᖅᑐᑦ ᐱᓕᕆᖃᑎᖃᕐᓗᑎᒃ ᑖᑯᓂᖓ 
ᓄᓇᕗᒻᒥ ᒥᕐᖑᐃᖅᓯᕖᖕᓂᒃ ᐊᒻᒪᓗ ᒥᕐᙳᐃᖅᓯᕖᑦ 
ᑲᓇᑕᒥ ᐊᒻᒪ ᐱᖃᓯᐅᑎᓗᓂᔾᔪᒃ ᒥᕐᙳᐃᖅᓯᕖᑦ 
ᓂᐅᕐᕈᑎᖃᕋᓱᒃᐸᖕᓂᕐᒧᑦ ᐊᒃᓱᕉᑕᐅᖕᒥᓗᑎᒃ. 
 
ᐳᓚᕋᖅᐸᒃᑐᓄᑦ/ᑐᑭᓯᒋᐊᕐᕕᒃ ᑐᑦᑕᕐᕕᐅᓇᔭᖅᑐᑦ
ᐳᓛᕋᖅᐸᒃᑐᓄᑦ ᑐᑦᑕᕐᕕᐅᓇᔭᖅᑐᑦ 
ᐳᓚᕋᖅᐸᒃᑐᓂᑦ ᐅᐸᒐᓐᓈᕆᔭᐅᓕᕋᔭᕐᒪᑕ  
ᖃᐅᔨᒋᐊᕐᕕᐅᕙᒡᓗᑎᒃ ᒪᑯᓄᖓ ᐱᑕᓕᖕᓄᑦ 
ᐱᖁᑎᓄᑦ ᑕᒪᒃᑯᓇᓂ ᓄᓇᓕᖕᓂ ᐳᓚᕋᖅᑐᓕᕆᓂᕐᒧᑦ 
ᑮᓇᐅᔾᔭᒃᓴᕈᓲᑎᐅᕙᒃᑐᓄᑦ. ᐳᓚᕋᖅᐸᒃᑐᑦ ᑐᑦᑕᕐᕕᖏᑦ 
ᐱᑕᖃᖅᐳᑦ ᒪᒃᐲᙶᖏᓐᓇᐅᔭᖅᑐᑦ ᐊᕐᕌᒎᑉ ᐃᓗᐊᓂ 
ᓄᓇᓕᖕᓂ ᒪᑯᓇᓂ ᐃᖃᓗᖕᓂ, ᐃᖃᓗᒃᑑᑦᑎᐊᒥ 
ᐊᒻᒪᓗ ᐸᓐᓂᖅᑑᒥ.  
 
ᖃᓄᐃᓕᐅᕐᓃᑦ: ᒐᕙᒪᒃᑯᑦ ᑳᓐᑐᓛᒃᓯᓂᐊᖅᑐᑦ 
ᓴᓇᓂᕐᒧᑦ ᑲᑐᔾᔨᖃᑎᒌᒥᒃ ᐊᐅᓛᑎᓂᕐᒧᑦ ᐊᕐᕌᒍᓄᑦ 
ᑎᓴᒪᓄᑦ ᐳᓛᖅᐸᒃᑐᑦ ᑐᑦᑕᕐᕕᖏᓐᓂᒃ. ᐊᓯᖏᑦ 

ᑐᑦᑕᕐᕕᐅᓲᑦ ᓄᓇᕗᒻᒥ ᖃᐅᔨᓴᖅᑕᐅᓂᐊᖅᑐᑦ 
ᖃᓄᐃᑉᐸᓪᓕᐊᓂᖏᑦ ᒪᓕᒡᓗᒋᑦ. 

ᓂᐅᕐᕈᑎᖃᕋᓱᒃᐸᖕᓂᕐᒧᑦ 
ᐊᑐᕈᓐᓇᖅᑐᓂᒃ ᓂᐅᕐᕈᑎᖃᕋᕐᓱᒃᐸᖕᓂᕐᒧᑦ 
ᒪᓂᓴᐅᑎᓂᒃ ᐱᑕᖃᕆᐊᖃᖅᐳᖅ ᑕᒪᒃᑯᐊ 
ᐳᓚᕋᖅᐸᒃᑐᑦ ᓄᓇᕗᒻᒧᐊᕈᓐᓇᖃᑦᑕᖁᓪᓗᒋᑦ. 
ᑕᐃᒪᐃᑦᑐᑦ ᐊᑐᕈᓐᓇᖅᑐᓂᒃ 
ᐅᔾᔨᕈᓱᓕᖅᑎᑦᑎᔪᓐᓇᖅᑐᓂᒃ ᑐᕌᖓᔪᓂᒃ ᐱᖁᑎᓂᒃ 
ᑕᒪᒃᑯᐊ ᐊᐅᓚᑦᑎᔨᐅᕙᒃᑐᑦ ᒪᓂᒪᑎᓲᖏᓐᓂᒃ, ᐊᒻᒪᓗ 
ᐅᔾᔨᕈᓱᓕᖅᑎᑦᑎᕙᓪᓕᐊᓂᕐᒧᑦ ᓄᓇᕗᒻᒥᐅᓂᒃ 
ᑕᒪᒃᑮᓗᑎᒃ. 
 
ᖃᓄᐃᓕᐅᕐᓃᑦ: ᓴᖅᑭᑦᑎᓗᑎᒃ ᐊᐅᓚᑕᐅᔪᒥᒃ 
ᐱᓕᕆᖃᑎᒌᖕᓃᑯᑦ ᑕᒪᒃᑯᑎᒎᓇᖅ ᓴᓇᔨᖃᕐᓂᕐᒧᑦ 
ᑲᑐᔾᔨᖃᑎᒌᒥᒃ, ᑲᒪᒋᔭᒃᓴᖃᖅᑎᑕᐅᓪᓗᐊᑕᕐᓗᑎᒃ 
ᑮᓇᐅᔾᔭᖅᓴᐅᑕᐅᔪᓐᓇᖅᑐᑎᒍᑦ ᐃᓚᒋᔭᐅᔪᑦ 
ᐱᖁᑎᖏᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᑦ 
, ᑲᒪᒋᔭᒃᓴᖃᖅᑎᑕᐅᓪᓗᐊᑕᕐᓗᑎᒃ 
ᑮᓇᐅᔾᔭᒃᓴᕋᓲᑎᐅᔪᓐᓇᖅᑐᑎᒍᑦ ᓄᓇᕗᒻᒥ. 
ᐃᓱᖃᖅᑐᓂᒃ ᑮᓇᐅᔭᓂᒃ ᐃᑲᔫᑎᐅᓇᔭᖅᑐᓄᑦ. 
 
ᐱᑎᑦᑎᔪᓐᓇᕋᔭᖅᑐᑦ ᒐᕙᒪᒃᑯᑦ 
ᑮᓇᐅᔾᔭᒃᓴᐅᑕᐅᓇᔭᖅᑐᓄᑦ ᑕᒃᑯᓇᙵᑦ 
ᓴᓇᔭᒃᓴᖅᓯᐅᖅᑎᓂᑦ ᑲᑐᔾᔨᖃᑎᒌᓂᑦ. 
ᐃᓚᒋᐊᕈᑎᒃᓴᓂᒃ ᑮᓇᐅᔭᓂᒃ ᐱᑎᑦᑎᔪᓐᓇᕋᔭᕆᓪᓗᑎᒃ 
ᐱᓕᐊᐃᐊᓄᑦ ᑐᕌᖓᔪᓂᒃ, ᑐᒃᓯᕋᐅᑎᑎᒍᑦ 
ᐱᓇᔪᒃᑕᐅᔪᓐᓇᖅᖢᑎᒃ. 

ᐃᓕᓴᖅᓯᔾᔪᑕᐅᓇᔭᖅᑐᑦ ᐊᒻᒪᓗ 
ᐊᑦᑕᕐᓇᖅᑐᒃᑰᖅᑕᐃᓕᖁᔨᓂᕐᒧᑦ 
ᐊᐅᓚᑦᑎᓂᖅ 
ᖃᓄᐃᓕᐅᕈᓯᖅ ᐃᓕᓴᖅᓯᔾᔪᑕᐅᓇᔭᖅᑐᓄᑦ 
ᐱᔾᔪᑎᖃᖅᐳᖅ ᒪᕐᕉᖕᓂᒃ ᑕᕝᕗᖓ ᓴᓇᓂᕐᒧᑦ. 
ᑕᐃᒃᑯᓄᖓ ᐊᐅᓚᑦᑎᔨᒻᒪᕆᐅᓇᔭᖅᑐᓄᑦ 
ᐱᑖᖅᑎᑎᓇᔭᕐᓂᐅᔪᑦ ᑕᒪᒃᑯᓄᖓ ᐱᓇᓱᐊᖅᑐᓄᑦ 

ᖁᑦᑎᖕᓂᖅᐹᒃᑯᑦ ᖃᐅᔨᒪᓕᕈᑎᒃᓴᓄᑦ ᐊᒻᒪᓗ 
ᓴᖅᑭᑦᑎᓂᐅᓇᔭᕐᒪᑦ ᓂᕆᐅᒋᔭᐅᔪᓂᒃ ᑕᒪᒃᑯᐊ 
ᐳᓚᕋᖅᐸᒃᑐᑦ ᑲᖔᖁᓇᒋᑦ ᐃᖢᐃᓪᓕᕐᓗᑎᒡᓗ 
ᐱᔨᑦᑎᕈᑏᑦ ᐱᔭᐅᔪᓐᓇᕐᓂᖏᑦᑎᒍᑦ.  
 
ᐅᒃᐱᕆᔭᐅᔾᔪᑎᒃᓴᒥᒃ ᐱᓕᕆᐊᒧᑦ 
ᑮᓇᐅᔭᖅᑖᖅᑎᑦᑎᔪᓐᓇᕆᐊᖃᕐᓂᕐᒥᒃ 
ᐊᐅᓪᓚᕐᓂᐊᕋᓗᐊᕐᓗᑎᒃ ᓄᖅᑲᕿᔭᕆᐊᖃᓕᖅᐸᒃᑐᓄᑦ 
ᓯᓚ ᐱᔾᔪᑎᒋᓪᓗᒍ ᐱᔪᓐᓇᕆᐊᖃᕐᓂᐊᕐᒪᑕ 
ᐅᕝᕙᓘᓐᓃᑦ ᐊᓯᖏᑦᑎᒍᑦ ᐊᐅᓚᑕᒃᓴᐅᖏᑦᑐᑎᒍᑦ 
ᐱᓂᐅᔪᑎᒍᑦ ᐃᒪᐃᔾᔪᑕᐅᔪᓐᓇᕐᒪᑕ ᐊᕗᖓᒃᑲᓐᓂᖅ 
ᑲᖐᒋᔭᐅᔪᑦ ᐳᓚᕋᖅᐸᑐᓄᑦ ᐸᕐᓇᐅᑏᑦ ᓄᓇᕗᒻᒧᑦ 
ᐳᓛᕈᒪᕙᒃᑐᓄᑦ.  
 
ᑕᒃᑯᐊ ᐃᓐᕆᕐᕋᓂᕐᒧᑦ ᐊᒻᒪᓗ ᐳᓚᕋᕐᓂᕐᒧᑦ ᒪᓕᒐᖅ 
ᒪᓕᒃᑕᐅᔭᕆᐊᖃᖅᐸᒃᑐᑦ, ᐳᓚᕋᖅᑐᓕᕆᓂᕐᒧᑦ 
ᐊᐅᓚᑦᑎᔩᑦ ᐱᖃᕆᐊᖃᖅᐳᑦ ᓇᓪᓕᐅᒃᑯᒫᓂᒃ 
ᐊᑭᓖᔪᓐᓇᖁᓪᓗᒋᑦ ᐱᓂᐅᔪᓄᑦᖃᓄᐃᕐᓗᖕᓂᕐᓄᑦ. 
ᐱᓇᓱᖕᓃᑦ ᓇᓪᓕᐅᒃᑯᒫᓂᒃ ᐊᑭᑐᓗᐊᖏᑦᑐᓂᒃ 
ᐊᒃᓱᕉᑕᐅᖃᑦᑕᖅᓯᒪᕗᑦ ᐃᓚᖏᓐᓄᑦ ᓄᓇᕗᒻᒥ 
ᐊᐅᓚᑦᑎᔨᐅᔪᓄᑦ.   
 
ᖃᓄᐃᓕᐅᕐᓃᑦ: ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐱᓕᕆᖃᑎᖃᖅᖢᑎᒃ 
ᓴᓇᔪᓕᕆᔩᑦ ᑲᑐᔾᔨᖃᑎᒌᖏᓐᓂᒃ 
ᓴᖅᑭᑦᑎᓂᐊᖅᑐᑦ ᐊᑐᖅᑕᐅᖃᑦᑕᖅᓂᐊᕈᒪᔪᓂᒃ 
ᐃᓕᓴᖅᓯᔾᔪᑎᒃᓴᐅᖃᑦᑕᕋᔭᖅᑐᓄᑦ ᐱᓕᕋᒧᑦ 
ᐱᐊᓂᒃᑕᐅᕙᓪᓕᐊᓇᔭᖅᑐᒧᑦ ᐊᒻᒪᓗ ᓴᖅᑭᑕᐅᓗᓂᓗ 
ᑕᒪᒃᑯᑎᒎᓇᖅ ᑕᒪᒃᑮᓯᒪᔪᑎᒍᑦ ᐊᑐᓕᖁᔭᐅᔪᑎᒍᑦ 
ᓴᖅᑭᑕᐅᔪᑎᒍᑦ ᑕᐃᑲᓂ ᐱᖓᔪᖓᓐᓂ ᐱᓕᕆᓂᕐᒥ 
3-ᒥ.  
 
ᑕᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᕐᓂᐊᖅᑐᑦ 
ᓴᓇᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᓴᖅᑭᑦᑎᓗᑎᒃ 
ᓱᓕᔪᕆᔭᐅᔪᓐᓇᐅᑎᒃᓴᒥᒃ ᐱᓕᕆᐊᒥᒃ ᑕᒪᒃᑯᓄᖓ 
ᐳᓚᕋᖅᐸᒃᑐᓄᑦ. 
 
ᑕᒃᑯᐊ ᓴᓇᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᓴᖅᑭᑦᑎᓂᐊᖅᖢᑎᒃ ᓱᓕᔪᕆᔭᐅᔾᔨᑎᒃᓴᒧᑦ ᐱᓕᕆᐊᒥᒃ 
ᑕᒪᒃᑯᓄᖓ ᐊᐅᓛᑎᔨᐅᓇᔭᖅᑐᓄᑦ, ᐱᓗᐊᖑᐊᕐᓗᒋᑦ 

ᒥᑭᓐᓂᖅᓴᐅᔪᓄᑦ ᐊᐅᓛᑏᔨᓄᑦ.  
 

ᒪᓕᒋᐊᓖᑦ
ᐋᕿᒋᐊᕈᑎᒃᓴᑦ ᒪᓕᒋᐊᓕᖕᓄᑦ ᐱᔾᔪᓰᑦ 
ᐊᔪᕐᓐᓇᙱᑎᑦᑎᑐᐃᓇᕆᐊᖃᖅᐳᑦ ᐱᒋᐊᖅᑎᑦᑎᓗᑎᒃ 
ᐱᕈᖅᐸᓪᓕᐊᓂᐅᓇᔭᖅᑐᓄᑦ ᐱᓕᕆᕕᖕᒧᑦ.
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑐᓂᓯᓯᒫᓂᒃᑐᑦ ᐊᒥᓱᓂᒃ ᐃᑲᔫᑕᐅᓇᔭᖅᑐᓂᒃ 
ᖁᔨᕚᓪᓕᕈᑎᒃᓴᓂᒃ ᖃᐅᔨᓴᕐᓂᕐᒧᑦ ᒪᓕᒋᐊᓕᖕᓂᒃ 
ᐊᒻᒪᓗ ᒪᓕᒐᓕᐊᕆᔭᐅᔪᒃᓴᐅᑕᐅᔪᓄᑦ ᐱᔾᔪᑎᓕᖕᓂᒃ, 
ᐊᒻᒪᓗ ᑲᔪᓯᓂᐊᖅᑐᑦ ᐱᓕᕆᓗᑎᒃ ᒪᑯᓄᖓ 
ᒪᓕᒋᐊᓕᖕᓄᑦ ᐱᔾᔪᑕᐅᔪᓄᑦ:  

•	 ᐋᕿᒃᑕᐅᒋᐊᕐᓂᖏᑦ ᐃᖏᕐᕋᓂᕐᒧᑦ ᐊᒻᒪᓗ 
ᐳᓚᕋᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ ᒪᓕᒋᐊᓖᑦ.

•	 ᐊᑐᓕᖅᐸᓪᓕᐊᓂᖅ ᐳᓚᕋᖅᑐᓕᕆᓂᕐᒧᑦ 
ᓚᐃᓴᓐᓯᓄᑦ ᐱᔾᔪᓰᑦ ᓄᑖᖑᕆᐊᖅᑕᐅᓗᑎᒃ ᐊᑖᓂ 
ᐆᒪᔪᕐᓂᐊᕐᓂᕐᒧᑦ ᒪᓕᒐᕐᒥ.

•	 ᓴᖅᑭᑦᑎᐊᕙᓪᓕᐊᓗᑎᒃ ᐊᖏᔫᑎᓂᒃ 
ᖃᐅᔨᓴᐃᓐᓇᕈᓐᓇᕐᓂᕐᒧᑦ ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᖏᕐᕋᔪᓕᕆᓂᕐᒧᑦ 
ᐊᒻᒪᓗ ᐳᓚᕋᖅᑐᓕᕆᓂᕐᒧᑦ ᒪᓕᒐᖅ.  

 
ᖃᓄᐃᓕᐅᕐᓃᑦ: ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᕿᒥᕐᕈᓂᕆᔭᖓᑦ 
ᑕᒪᒃᑯᓂᖓ ᐱᑕᖃᖅᐸᒌᖅᑐᓂᒃ ᓚᐃᓴᓐᓯᓂᒃ, 
ᖃᐅᔨᓴᕈᑎᓂᒃ, ᐱᐊᓂᒃᐸᓪᓕᐊᓂᐊᓕᖅᑐᑦ, 
ᐊᒻᒪᓗ ᐱᒋᐊᖅᑎᑦᑎᕙᓪᓕᐊᓂᕐᒧᑦ ᐱᔾᔪᓰᑦ ᐊᒻᒪ 
ᓇᐅᒃᑯᑐᐃᓐᓇᖅ ᐋᕿᒋᐊᕆᐊᓖᑦ ᑲᔪᓯᑎᑕᐅᓂᖏᑦ 
ᖃᐅᔨᒋᐊᕌᓪᓚᓚᐅᕐᓗᑎᒃ ᑖᑯᓄᖓ ᓴᓇᔪᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᑮᓇᐅᔭᖃᖅᑎᑦᑎᔨᐅᕙᒃᑐᓄᑦ ᑲᑐᔾᔨᖃᑎᒌᓄᑦ.  

ᖃᖓᒃᑰᓂᐊᕐᓂᖏᑦ
ᓯᕗᓪᓕᖅᐹᖅ 1: ᓯᕗᓕᖅᑎᒃᓴᖑᖅᐸᓪᓕᐊᓂᕐᒧᑦ, 
ᐱᕈᖅᑎᑦᑎᕙᓪᓕᐊᓂᖅ ᐱᓕᕆᖃᑎᖃᕐᓂᕐᒧᑦ

ᒫᓐᓇ ᖃᐅᓂᓕᖓᓂᐅᔪᖅ ᐱᓕᕆᐊᖑᕙᓪᓕᐊᔪᒪᔪᓄᑦ 
ᖃᐅᔨᒪᔾᔪᑕᐅᓂᐊᕐᒪᑕ ᐱᓕᕆᕝᕕᐅᔫᑉ 
ᐱᓕᕆᐊᖏᓐᓄᑦ ᑕᕝᕙᓂ ᓴᓇᕝᕕᖕᒥ ᑭᓯᐊᓂ 
ᐱᓕᕆᓂᒃᓴᖅ 3 ᐱᐊᓂᒃᑕᐅᒃᐸᑦ. ᓯᕗᓪᓕᖅᐹᖅ 1 
ᐱᖃᓯᐅᔾᔨᓯᒪᒋᕗᑦ ᐱᓕᕆᑲᐅᑎᒋᔭᕆᐊᖃᕐᓂᐅᔪᑦ 
ᑖᑯᓇᙵᑦ ᓄᓇᕗᑦ ᒐᕙᒪᒃᑯᓐᓂᑦ ᑐᙵᕕᖃᖅᖢᑎᒃ 
ᓇᓗᓇᐃᖅᑕᐅᓯᒪᔪᓂ ᐱᔭᐅᔪᓐᓇᖅᑐᑎᒍᑦ 
ᐱᕚᓕᖅᑎᑎᔪᒪᒧᑦ ᖃᓄᐃᓐᓂᐅᔪᓂᒃ 
ᐳᓚᕋᖅᑐᓕᕆᓂᕐᒧᑦ.   
 
ᖃᖓᐅᓂᐊᕐᓂᖓ: ᔫᓂ 2010. 
 
ᐱᖃᑖ 2: ᖃᐅᔨᒋᐊᕐᓂᕐᒧᑦ ᐱᕙᒌᔭᕐᓂᖅ
ᖃᐅᔨᒋᐊᕐᓂᕐᒧᑦ ᐱᕙᒌᔭᕐᓂᖅ ᐋᕿᒃᓯᓂᐊᕐᒪᑦ 
ᐊᑐᖅᑕᐅᓂᐊᖅᑐᒥᒃ ᖃᐅᔨᒋᐊᕐᓂᕐᒧᑦ  
ᓴᓇᔪᓕᕆᓂᕐᒧᑦ, ᓄᓇᓕᖕᓄᑦ, ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᐊᒻᒪᓗ ᒐᕙᒪᑐᖃᒃᑯᓐᓄᑦ.  
ᖃᖓᐅᓂᐊᕐᓂᖓ: ᑕᐃᓐᓇ ᖃᐅᔨᑎᑦᑎᒋᐊᕐᓂᕐᒧᑦ 
ᑎᑎᖅᑲᖅ ᐱᓕᕆᐊᖑᕙᓪᓕᐊᓂᐊᖅᑐᖅ 
ᓴᖅᑭᑕᐅᓂᒃᓴᖓᓄᑦ  ᐊᒃᑑᐸ 2010-ᒥ.

                              

ᐱᖓᔪᖓᑦ 3: ᓴᖅᑭᑕᐅᓂᒃᓴᖓ ᑕᒪᒃᑮᓯᒪᔪᓂᒃ 
ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ 
ᐊᑭᖃᖅᐸᒌᖅᖢᓂ ᓴᖅᑭᑕᐅᓂᒃᓴᖓᓄᑦ ᐱᕙᒌᔭᐅᑦ. 
 
ᑕᐃᓐᓇ ᑕᒪᒃᑮᓯᒪᔪᒥᒃ ᐳᓚᕋᖅᑐᓕᕆᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᑦ ᐱᓂᐅᓇᔭᖅᑐᓗᒃᑖᖏᑦ 
ᐳᓚᕋᖅᑐᓕᕆᓂᕐᒧᑦ ᕿᒥᕐᕈᐊᖅᑕᐅᓂᐊᖅᑐᑦ, 
ᐊᒻᒪᓗ ᐱᓕᕆᖃᑎᒌᖕᓂᖅ ᓄᓇᕗᒻᒥᓗ 
ᐳᓚᕋᖅᑐᓕᕆᔩᑦ ᐊᒻᒪᓗ ᐊᓯᖏᑦ ᐱᓕᕆᖃᑕᐅᔪᑦ 
ᓇᓗᓇᙱᑦᑎᐊᖅᑐᓂᒃ ᐱᕙᒌᔭᐅᑎᖃᕐᓂᐊᕐᒪᑕ 
ᐱᔭᐅᔪᓐᓇᖅᑐᑦ ᐱᕕᒃᓴᖃᖅᑎᑕᐅᖁᓪᓗᒋᑦ 
ᐃᑲᔪᖅᑐᐃᓂᕐᒧᑦ ᐊᒻᒪᓗ ᐱᕈᖅᑎᑦᑎᕙᓪᓕᐊᓂᕐᒧᑦ 
ᐱᓕᕆᕝᕕᐅᔪᒥᒃ. 
 
ᖃᖓᐅᓂᐊᕐᓂᖓ: ᑐᕌᕆᔭᐅᔪᖅ 
ᐱᐊᓂᒡᕕᒃᓴᐅᑎᒋᔭᐅᓪᓗᓂ ᐊᒃᑑᐸ 2011-ᒥ.  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ						      ᒪᐃ   27, 2010      





ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ
ᐃᓪᓗ 1104, ᐃᓄᒃᓱᒐᐃᑦ ᐃᓪᓗᖓ 

ᑎᑎᖅᑲᓂᐊᕐᕕᒃ 1000, ᑎᑎᖅᑲᒃᑯᕕᒃ 1500
ᐃᖃᓗᐃᑦ, ᓄᓇᕗᑦ 

X0A 0H0
ᐊᑭᖃᓐᖏᑐ ᐅᖄᓚᐅᑦ: (888) 975 5999

ᐅᖄᓚᐅᑦ: (867) 975-7800
ᓱᑲᔪᒃᑯᑦ: (867) 975-7870

ᖃᕆᑕᐅᔭᒃᑯᑦ: edt@gov.nu.ca
www.edt.gov.nu.ca


